ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 4-Ի N728-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»    ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.
	Անհրաժեշտություն

	
	Հայաստանի Հանրապետության կառավարության 04.05.2006թ. «ՀՀ Արագածոտնի մարզի Հնաբերդի գյուղական համայնքի վարչական սահմանների նկարագիրը հաստատելու և Հնաբերդի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N728-Ն որոշման մեջ նախատեսված փոփոխությունները բխում են համայնքի շահերից, քանի որ փոփոխությամբ ուղղում կմտցվի և փողոց հրապարակի հարակից տարածքի (համայնքային սեփականություն հանդիսացող չմասնավորեցվող բնակավայրերի ընդհանուր օգտագործման 1,29 հա հողամասից՝ 0.0162 հա) նկատմամբ կհանվի մասնավորեցման սահմանափակումը: 
Նշված ուղղման իրականացումով հնարավոր կլինի տվյալ տարածքում դեռևս 2000 թվականից ինքնակամ կառուցված և հաշվառված 184,86 քմ երկհարկանի բնակելի տան օրինականացումը:

Հաշվի առնելով հողամասերի արդյունավետ օգտագործման անհրաժեշտությունը և այն հանգամանքը, որ նշված տարածքը անօգտագործելի է իր ֆիզիկական տվյալներով, նպատակահարմար է այն հանել չմասնավորեցվող հողերի ցանկից:

	2.
	Ընթացիկ իրավիճակը և խնդիրներ

	
	Հնաբերդի համայնքում ինքնակամ բնակելի տունը չմասնավորեցվող ընդհանուր օգտագործման հողատարածքի վրա է կառուցված և հնարավոր չէր այն օրինականացնել: Առաջարկում ենք չմասնավորեցվող բառը հանել, և դրանից հետո միայն հնարավոր կլինի հողատարածքի գործառնական նշանակությունը փոփոխելով կատարել քաղաքացու ինքնակամ կառուցված տան պետական գրանցում:

	3.
	Տվյալ բնագավառում իրականացվող քաղաքականությունը

	
	Ըստ նպատակային նշանակության հողամասերի արդյունավետ օգտագործում, հողային տվյալների ճշտգրտված հաշվառում:

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռնի համայնքի վարչական տարածքում գտնվող հողամասերն օգտագործել նպատակին, հողամասում 2000 թվականից առկա ինքնակամ կառուցված և հաշվառված բնակելի տունը օրինականացնել:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Արագածոտնի մարզպետ


	6.
	Ակնկալվող արդյունքը

	
	ՀՀ կառավարության որոշման նախագծի ընդունումը ընդունմամբ կկարգավորվի հողամասերի օգտագործումը՝ ըստ նպատակային նշանակության: 

	7.
	Այլ տեղեկություններ (եթե այդպիսիք առկա են) - չկան

	1.


	  «Հայաստանի Հանրապետության կառավարության 2006 թվականի մայիսի 4-ի N728-Ն որոշման մեջ փոփոխություններ և լրացում կատարելու մասին» որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:

	
	  «Հայաստանի Հանրապետության կառավարության 2006 թվականի մայիսի 4-ի N728-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:


	2
	Տեղեկանք հասարակության մասնակցության  մասին:

	
	«Հայաստանի Հանրապետության կառավարության 2006 թվականի մայիսի 4-ի N728-Ն որոշման մեջ փոփոխություններ և լրացումն կատարելու մասին» որոշման նախագիծը քննարկվել է Հնաբերդ գյուղական համայնքի տեղական ինքնակառավարման մարմինների հետ:



	3.
	Տեղեկանք ծախսերի և եկամուտների մասին:

	
	«Հայաստանի Հանրապետության կառավարության 2006 թվականի մայիսի 4-ի N728-Ն որոշման մեջ փոփոխություններ  և լրացում կատարելու մասին» որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:



ՀՀ տարածքային կառավարման և արտակարգ իրավիճակների նախարար
 Արմեն Երիցյան
